
Navagraha Dhyanam

નવગ્રહધ્યાનમ્

શ્રીગણેશાય નમઃ ।
અથ સૂર્યસ્ય ધ્યાનં - ત્રિપુરાસર્વસ્વે
પ્રત્યક્ષદેવં વિશદં સહસ્રમરીચિભિઃ શોભિતભૂમિદેશમ્ ।
સપ્તાશ્વગં સદ્ધ્વજહસ્તમાદ્યં દેવં ભજેઽહં મિહિરં હૃદબ્જે॥ ૧॥
અથ ચન્દ્રસ્ય ધ્યાનં - નિઃસૃતમાગમે
શઙ્ખપ્રભમેણપ્રિયં  શશાઙ્કમીશાનમૌલિસ્થિતમીડ્યવૃત્તમ્ ।
તમીપતિં  નીરજયુગ્મહસ્તં ધ્યાયે હૃદબ્જે શશિનં ગ્રહેશમ્॥ ૨॥
અથ ભૌમસ્ય ધ્યાનં -આગમામૃતમઞ્જર્યામ્
પ્રતપ્તગાઙ્ગેયનિભં  ગ્રહેશં સિંહાસનસ્થં   કમલાસિહસ્તમ્ ।
સુરાસુરૈઃ પૂજિતપાદપદ્મં ભૌમં દયાલું હૃદયે સ્મરામિ॥ ૩॥
અથ સૌમ્યસ્ય ધ્યાનં - ભૈરવતન્ત્રે
સોમાત્મજં હંસગતં દ્વિબાહું  શઙ્ખેન્દુરૂપં  હ્યસિપાશહસ્તમ્ ।
દયાનિધિં  ભૂષણભૂષિતાઙ્ગં  બુધં સ્મરે માનસપઙ્કજેઽહમ્॥ ૪॥
અથ જીવસ્ય ધ્યાનં - ભૈરવતન્ત્રે
તેજોમયં શક્તિત્રિશૂલહસ્તં સુરેન્દ્રજ્યેષ્ઠૈઃ સ્તુતપાદપદ્મમ્ ।
મેધાનિધિં  હસ્તિગતં દ્વિબાહું  ગુરું સ્મરે માનસપઙ્કજેઽહમ્॥ ૫॥
અથ શુક્રસ્ય ધ્યાનં - કુબ્જિકાસર્વસ્વે
સન્તપ્તકાઞ્ચનનિભં દ્વિભુજં દયાલું
પીતામ્બરં ધૃતસરોરુહદ્વન્દ્વશૂલમ્ ।
ક્રૌઞ્ચાસનં હ્યસુરસેવિતપાદપદ્મં
શુક્રં સ્મરે દ્વિનયનં હૃદિ પઙ્કજેઽહમ્॥ ૬॥
અથ શનેર્ધ્યાનં - શુભદમાગમામૃતે
નીલાઞ્જનાભં મિહિરેષ્ટપુત્રં ગ્રહેશ્વરં પાશભુજઙ્ગપાણિમ્  ।

1



નવગ્રહધ્યાનમ્

સુરાસુરાણાં ભયદં દ્વિબાહું  શનિં  સ્મરે માનસપઙ્કજેઽહમ્॥ ૭॥
અથ સૈંહિકેયસ્ય ધ્યાનં - વામકેશ્વર તન્ત્રે
શીતાંશુમિત્રાન્તકમીડ્યરૂપં ઘોરં ચ વૈડુર્યનિભં વિબાહુમ્ ।
ત્રૈલોક્યરક્ષાપ્રદંમિષ્ટદં ચ રાહું  ગ્રહેન્દ્રં હૃદયે સ્મરામિ॥ ૮॥
અથ કેતોશ્ચ ધ્યાનં - તન્ત્રસાગરે
લાઙ્ગુલયુક્તં  ભયદં જનાનાં કૃષ્ણામ્બુભૃત્સન્નિભમેકવીરમ્ ।
કૃષ્ણામ્બરં શક્તિત્રિશૂલહસ્તં કેતું ભજે માનસપઙ્કજેઽહમ્॥ ૯॥
॥ ઇતિ નવગ્રહધ્યાનં સમ્પૂર્ણમ્॥

